
``Como si fuera un
           canal extraño´´



CarrerasMugicak Armando Andrade Tudelaren hirugarren erakusketa antolatu du; martxoaren 4tik maiatzaren 20ra egongo da ikusgai 
galerian, eta Como si fuera un canal extraño du izenburua.

“Armando Andrade Tudelarekin erakusketa bat egitea (...) trantsizioa esperimentatzea da. (...) Asmatzea espazio-denbora bat zeinetan 
obrak, beren izateko moduaren irmotasunetik ihes egiteko, egingo baitira halako anbiguotasun batean, eraldatzeko edo desira parado- 
xikoetara egokitzeko prozesu batean. Obrak diharduela ere perutar modernitateaz, europar enpatiaz, gauzek gorputzari egiten dioten 
presioaz nahiz akademizismoaren traumez, saihestu egiten du irakurketa unibokoa, jartzen baita ozeanoaz bi aldeetatiko begirada zei-
harren begiratupean.” 1

Armando Andrade Tudela Liman bizi izan da (hantxe sortu zen, 1975ean), Londresen eta Herbehereetan egin zituen ikasketak, eta 
Frantzian eta Berlinen jardun zuen ondoren. Interes berezia du imajinarioetan eta pentsamenduetan kultura batetik bestera gertatzen 
diren proiekzioekiko eta itzulpenekiko. Haren lanaren ardatza da formen zirkulazioa testuinguru heterogeneoetan. Eskultura, marrazki, 
argazki eta filmen bidez, zehazki ikertzen du nola itzultzen eta asimilatzen diren ideia estetikoak maila lokalean; adibidez, nola zabaldu 
eta interpretatu den talka modernista Hego Amerikako kontinentean. Horrela, aurrez aurre jartzen ditu minimalismoarekin loturiko 
hiztegi formala eta eguneroko bizitzatik, artearen historiatik nahiz herri kulturatik hartutako formak edo irudiak. Azkenaldiko bere 
ikerketetan, erakusketa espazioarekin esperimentatu du, espazio hori harturik “espazio tolesgarri” baten tankeran, non elementu des-
berdinen arteko konbinazioek uzten baitituzte esanahiak egoera potentzialean. Bere belaunaldiko artista asko bezala, saiatzen da gra-
bitate zentro bakarra izango ez duen ingurune bat sortzen, ezarriz anitz grabitate zentro, ezin konta ahala grabitate zentro.

Como si fuera un canal extraño erakusketak bi espazio bereizi ditu galerian. Nabean bost obra berri daude ikusgai. Horietako lau Aglo- 
meración sailekoak dira: altzairu xafla zulatu eta kolore biziz margotuan eginda daude, eta askotariko materialak biltzen dituzte beren 
baitan, hala nola beira edo altzairuzko kableak. Bosgarren obrak, Hard Times, Hard Techno izenekoak, Eje Bilbao x 3 (20 cuerpos) obrak 
bezala (2020-2022), indarkeriaren, zigorraren, eta gorputzarekin duen erlazio zuzenaren historia batera garamatza. Espazio horretan 
dago, azkenik, Burladorxs, Isadora (2017) obraren bertsio eguneratua. Estudioan, Materia sobre materia y espíritu (2019-2022) obraren 
instalazio bat ezarri da: formikaz eta egurrez egindako eraikin bat da (badituena, halaber, edredoi bat, kanpai bat, argazkiak eta obrari 
pixkanaka gehituz joan zaizkion beste elementu batzuk), ageri dena Juan Pérez Agirregoikoa eta Gabriela Kraviezen koadroez ingura- 
tua –haien erakusketak egin ziren galerian Andrade Tudelaren erakusketa honen aurretik–, batzuk jada bilduak, beste batzuk bistan, 
oraindik. Como si fuera un canal extraño erakusketaren xedea da artikulatzea irudikapenaren historiaren eta basakeriaren historiaren, 
arkitekturaren eta habitataren, kaskoaren eta traumaren arteko erlazioak, bistakoak batzuetan, ikusezinak besteetan. 

Armando Andrade Tudela Liman jaio zen 1975ean, baina Lyonen bizi da eta han lan egiten du; lehen ikasketak Perun egin zituen, eta Londresko Royal College of 
Arten eta Maastrichteko Jan Van Eyck Academyn osatu. Haren obrak ikusgai izan dira New Yorkeko Solomon R. Guggenheim Museumen, Sao Pauloko Bienalean, 
Shanghaiko Bienalean, MALI Limako Arte Museoan, Lyongo Bienalean, Bartzelonako MACBAn, Alsaziako CRACen, Madrilgo CA2m-n, Berlingo DAADen, Birmin- 
ghameko Ikon Galleryn, Frankfurter Kunstvereinen eta Basileko Kunsthallen. 

1 Elfi TURPIN in Armando Andrade Tudela, Travailler et alors ne pas travailler - Autoeclipse, éditions Bom Dia Boa Tarde Boa Noite, Berlin, 2020, 208 or.

Aglomeración (RAL7024), 2022. Altzairuzko txapa zulatua eta margotua, burdina, beirazko edalontzia. 102 x 291 x 148 cm.

Aglomeración (RAL6019), 2022
Altzairuzko txapa zulatua eta margotua, 

burdina, beirazko edalontzia, egurra
149 x 291 x 148 cm.

Aglomeración (RAL901), 2022. Altzairuzko txapa zulatua eta margotua, burdina, beirazko edalontzia, altzairuzko kablea. 139 x 297 x 148 cm.

Aglomeración (RAL204), 2022. Altzairuzko txapa zulatua eta margotua, burdina, harea. 163 x 209 x 116 cm. (xehetasuna)

BurladorXs, 2017-2022
Altzairu herdoilgaitza, belarra, Stuako Egoa aulkia
90 x 50 x 50 cm.

Hard Times, Hard Techno, 2022
Aluminio zutabea, harea-zakuak, egurra, poliuretanozko erretxina, Gore-Tex

209 x 40 x 13 cm.





Eje Bilbao x 3 (20 cuerpos), 2020-22. Egurra, burdinazko hodiak. 55 x 1486 x 530 cm.

Materia sobre materia y espíritu, 2019-2022. Formika eta zurezko eraikuntza, edredoia, kanpaia, fotokopiak. 155 x 190 x 100 cm.

Materia sobre materia y espíritu, 2019-2022 (xehetasuna) 
Formika eta zurezko eraikuntza, edredoia, kanpaia, fotokopiak

155 x 190 x 100 cm.

